VILLABONA »

‘Marratxo’,
bihar
Gurean

Peter Roberts
da antzezlea, s

Kaldereroak eta Inauteriak

KALDEREROAK » Atzo iritsi ziren Anoeta, INAUTERIAK » Ume piratek eman zieten
Irura, Ibarra eta Zizurkilera; gaur Tolosan hasiera Areson; asteburu honetan Lizartza
izango dira, Inauterien iragarle gisa mozorrotu egingo da, ekitaldi ugarirekin, sss

Areso. Eguraldi hotza, baina gogoa bero-beroa zuten atzo arratsalde-
an haurrek; argazkian, pirata taldea bere itsasontzian. jaone astisia

Zizurkil. Kalderero txikiek eskolako frontoian egin behar izan zuten bere konpartsa eguraldi kaxkarra zela  Lizartza. G;ur eta bihar izngo Iauteritaun nagusiena
medio, hala ere umorea, dantza, musika eta festa ez ziren faltatu izan. manoL carcia argazkian, egun hauetan herriko agintariak izan direnak. soxem saizar
TOLOSA »
O

N DENDA
Babarrunaren ’f-%—- . ¢ IXTERA
Kofradiak bere eguna [~ LITIAATITLE BEregy’

. O GERRUNTZE - LENZERIE
ospatuko du bihar Y
ERABATEKO

Euskal Herri osoko hogei kofradia LIKIDAZIOA

espero dituzte ekitaldian s Korreo kalea, 7 * TOLOSA

TOLOSA

GUTUN@K » IZI

Trenbide
sozialerako
sarea dela-eta

Sortu berri den Trenbide Soziala-
ren Sarea plataformaren inguruan,
Tolosaldeko AHT Gelditu! Elkarla-
nak argi utzi nahi du, ekimen hori
eta geurea diferenteak direla. Izan
ere, AHT Gelditu! Elkarlanaren ba-
rruan, tren sozialari buruz iritzi ez-
berdinak daude eta ez ditugu bi
ekimenak nahastu nahi.

AHT Gelditu! Elkarlanean talde
guztiak batzen gaituena, AHTren
egitasmoa gelditu beharra da, ma-
kro-proiektu hau inoiz gauzatu ba-
litz, hala ingurugiroan nola gizarte
ereduari dagokionean ondorio
bortitzak eragingo lituzkeelako.
Gure ekimenak ere, jendartean ez-
tabaida irekia eta parte hartzailea
bultzatzea du helburu, garraioen
etengabeko hazkundea gutxitzea-
ren alde egungo joerak errotik al-
datzeko; hirigune metropolitanoen
hedapen beldurgarriak eta lurral-
de desorekak ekiditeko; desarro-
llismoaren ondorio suntsitzaileak
gerarazteko; eredu ekonomiko au-
tozentratuak sustatzeko; azpiegi-
tura honek edota interes lokal ko-
lektiboen aurka jo dezakeen beste
edozeinek kalteturiko hetrriei beto

eskubidea emateko; eta herritarrei
erabakietan berdintasunean parte
hartzeko ahalmen osoa itzultzeko.

AHTren auzian, gure ustez, gi-
zarte ikuspegi oso ezberdinak
kontrajartzen dira eta egitasmo
honen aurkakotasunetik, egungo
gizarte eta ekonomia ereduaren
eraldaketa sakon baten alde egi-
ten dugu.

Bestalde, pasa den larunbatean,
urtarrilaren 15ean, AHTren inpo-
saketaren aurrean Tolosaldeko
Udalek zer? lelopean Tolosako
udaletxe aurrean egindako kon-
tzentrazioan laurogei pertsona in-
guru elkartzeak, AHTren aurkako
oposizio soziala pixkanaka, baina
ziur zabaltzen ari dela erakusten
duelakoan gaude. Helburuak lor-
tzeko bidea, antolatu eta borroka-
tzea da. Animo eta aurrenal

MANU ODRIOZOLA ETA PATXI
ITURRIAGA » TOLOSALDEKO AHT
GELDITU! ELKARLANAREN IZENEAN

Francoren
garaiak

laz egunkari honetan hausnarketa
egiten nuen Santa Luzia kirolde-
giari buruz. Makila dantzan jarri
behar da jarrera zuzendu dezaten
bertako arduradunek. Astoekin

lortzen dena hauekin lortuko ote
da?

Igandeetan aspertuta nago ber-
tara hurbildu eta ateak giltzatuta
aurkitzeaz. Gaur egun ateak refor-
zatuta daude eta mezu bat dara-
mate. Mezuak, euskara sustapen
kanpaina bultzatuz, honela dio er-
dara batuan: Protegido con siste-
ma de seguridad.

Alor honetan faltan botatzen di-
tut Francoren garaiak. Beotibar pi-
lotalekuan jende andana ibiltzen
zen pilotan. Eskolan pipetra egiten
genuenean ere bertara joaten gi-
nen eskuak berotzera. Ateak beti
egoten ziren irekiak. Gaur egun al-
derantziz gertatzen da. Garai har-
tako gazteek Erramun Martikore-
nak abesten duen pilotari abestia
abesten zuten. Gaur egungo gazte-
ek «katxinba erretzen txoratzen
naizy abesten dute. Benetan pen-
tsatzen dut frontoiko sarrailek ba-
dutela eragina.

INAKI IMAZ » TOLOSA

Tradizio
politikoaz

Iragan asteartean, urtarrilak 25,
Tolosako Udaleko udalbatzarrak
Euskal Herri plazako Zentro Ge-
rontologikoaren itxieraren gaia ez-

» izena eta herria adierazi; HITZAk gutunak mozteko eskubidea du

tabaidatu zuen. Aldundiaren era-
baki maltzur eta ulerkaitzaren au-
rrean, Tolosa Bizirik herri ekime-
neko ordezkariok erabakia gogor
salatzeaz gain, Tolosako Udalak
eta bereziki alkateak, Jokin Bilda-
rratz jaunak, gai honen inguruan
erakutsi duten lidergo eta eragin-
kortasun falta kritikatu genuen.
Orain urtebete, Aldundiak Geron-
tologikoa ixteko asmoa erakutsi
zuenetik, Udalak eta alkateak ez
dute ezer egin.

Alkatea ez dago kritika politiko-
ari ohitua, ezker abertzalea udale-
txetik kanporatua izan zenetik ez
baitago benetako oposizio politi-
korik. Alkateak, inolako erantzun
arrazoiturik eman ordez, gure
«tradizio politikoari» egotzi zizkion
jasotako kritikak.

Idatzi honen sinatzaileok, lehen
aldiz Tolosako herritarren haute-
tsiak garen heinean, alkateari es-
kerrak eman nahi dizkiogu. Gure-
tzat, 25 urtetan zintzotasuna, gar-
dentasuna eta herriaren interesak
ez beste babestea tradizio politiko
bilakatu dutenen oinordeko dui-
nak izatea benetako ohorea da.
Horregatik, eskerrak bihotzez.

Guk ere alkate jauna bere alder-
diaren, EAJren tradizio politikoa-
ren oinordekotzat daukagu. Zuri-
keria, itxurakeria eta boterezaleta-
suna tradizio egin dutenen oi-

nordeko. Herriaren interesen gai-
netik alderdia eta alderdiaren la-
gunen interesak jartzearen tradi-
Zzioaren jarraitzaile zintzoa.
Gainera, ohartarazi nahi dugu,
etorkizuneko tradizioa gaur ber-
tan egiten ari garela. Tamalez, da-
tozen belaunaldiek norberarena
ez dena hartzearen, hau da, lapu-
rretaren tradizioa eta adibidea ja-
soko dute egungo udal ordezka-
rien aldetik. Herritarren bozkak
ematen duen zilegitasuna alde ba-
tera utzi eta lege arrotz eta faxista
bat besarkatu dute, besaulkia be-
sarkatzearen tradizioaren oinor-
dekoek. Nor entzun ote dugu azke-
naldian zilegitasuna eta legalida-
dea aurrez aurre jartzen? Iba-
rretxe lehendakaria, akaso?
Tolosako herriak bestelako or-
dezkariak behar ditu, gutxieneko
duintasuna erakusten dutenak.
Lotsa gutxi behar da gero, herrita-
rrek aukeratua izan gabe zinegotzi
karguari eusteko! «Zer gizon hoie-
tatik, espero, espero gentzake?»
dio bertso zaharrak. Esther Larra-
flaga andereak erakutsi behar al
die duintasuna eta lotsa zer diren?
Ez dezala inork etorkizunean
zuen tradizio politikoari eusteko
tentaziorik izan, otoi!
HECTOR ESPIN ETA IBAN
ORTIZ » TOLOSA BIZIRIK HERRI
EKIMENEKO HAUTETSIAK

INAUTERIAK »

Urteroko haur
jaialdia gaur,
Leidor aretoan

Ume guztiak txantxoz jantzita joatea
eskatu dute; 16:30ean hasiko da saioa

IRATXE ETXEBESTE

Leidor zinema aretoan izango
da gaur urtero Inauterien ata-
rian Aiz-Orratz elkarteak es-

Salgai (Ibarra). Pisu zoragarria Euskal
Henia kalean. Garaje itxia aukeran.

Salgai (Tolosa). Pisua handia Gorosabel
40ean.Garajea aukeran.

Salgai (Tolosa). Pisua igogailuarekin
Larramendi kalean. 30.000.000 pta.
Salgai (Tolosa). Lokal komertziala
San Frantzisko pasealekuan 85m2.
Alokatzeko (Tolosa). Lokal komer-
{ziala Emementari kalean.

Alokatzeko (Tolosa). Garajeak alokatzen
dira Tolosako leku ezberdinetan. (Nafaroa etor.,
Pedro de Tolosa)

943 6517 13/ 677 46 09 16

kualdeko haurrentzat antola-
tutzen duen jaialdia. 16:00etan
Aiz-Orratz-Veleta txarangak el-
kartearen egoitzatik irtengo du
herriko kaleak alaitzeko, eta or-
du erdi beranduago emango
zaio hasiera ekitaldiari. Aitor
Elduaien eta Maier Lopetegi
ariko dira aurkezle lanetan, eta
haurrek Poxpolo ta Mokolo pai-
lazoen eta Alberto Handia ma-
goaren ikuskizunekin gozatze-
ko aukera izango dute.
Antolatzaileek eskatu dute
haur guztiak Leidor zinema an-
tzokira txantxoz jantzita joatea,
eta ekitaldiaren ostean guztiek
askaria jasoko dutela iragarri
dute. Aipatutako ikuskizun ho-
riez gain, marrazki lehiaketa-
ren eta mozorro lehiaketaren
sariak banatuko dituzte antola-

-

tzaileek, eta Leidor antzokira
hurbiltzen diren haur guztien
artean sari berezi bat zozketa-
tuko dute, gainera.

Tolosaldeko ikastetxe guz-
tietako 2.400 gaztetxoren par-
taidetzarekin, kartel lehiaketa
antolatu du Aiz-Orratz elkarte-
ak aurten ere. Tolosako Inaute-
riak iragartzeko kartela osatu
dute parte-hartzaileek marraz-
kiekin, eta egindako lanak le-
hiaketara aurkeztu dituzte. Ba-
da lehiaketa horretako irabaz-
leen izenak gaur jakinaraziko
dituzte, arratsaldean, haur
jaialdian zehar. Mailatan bana-
tu dituzte gaztetxoak adinaren
arabera, eta maila bakoitzeko
lau sari banatuko dituzte anto-
latzaileek. Irabazleek garaikur
bana jasoko dute.

lazko haur jaialdian, Poxpolo ta Moko[o pailazoak, Leidorren. wirza

Mozorro lehiaketa

Mozorro lehiaketan parte har-
tzeko, berriz, Harizpe jubila-
tuen eta pentsiodunen elkarte-
an eman beharko dute haurrek
izena lehenik 15:00etan, eta
18:00etan, Leidor zinema are-
toan izendatuko dituzte, mailaz
maila, mozorro lehiaketako ira-
bazleak. Bost urtetik gorakoen
artetik hautatuko dituzte aur-
tengo Inauterietako haurren
bost ordezkariak. Gainera, 4
urte bitarteko haurren artean
mozorro onenari saria eta par-
te-hartzaile guztien artean par-
taide jatorrenari saria banatu-
ko dituzte. Saririk lortu ez du-
ten haurren artean beste hiru
opari zozketatuko dituzte anto-
latzaileek.

GIZARTEA »

Aldundiaren
erabakiaren
kontrako
manifestazioa

Gerontologikoko
langileen batzarrak,
sindikatu eta senideek
deitu dute gaurko

|. ETXEBESTE

Gerontologikoa ez itxilelo-
pean, manifestaziora deitu
dute gaur eguerdirako Tolo-
sako Gerontologikoko langi-
leen batzarrak, ELA, ESK,
LAB eta CCOO sindikatuek
eta bertako egoiliarren seni-
tartekoek, Aldundiaren era-
bakia salatzeko; Triangulotik
abiatuko da 12:00etan.
Hainbat alderdi politikoren
—EA, EB-IU, PSE-EE, PP, Ara-
lar, Batasuna eta Tolosa Bizi-
rik—, elkarte ezberdinen
—Amaroz auzo elkartea, Itu-
rritza, Harizpe, Tolosa CF,
Oargi, Tolosako zine-kluba,
Belate auzo elkartea, Alde
Zaharreko auzo elkartea eta
Hegoalde—, ikastetxeen...
babesa jaso du ekimenak.

HEZKUNTZA »

Bakearen aldeko
kontzentraziora
deitu du Hirukidek

Bakearen Astea ari dira egi-
ten Hirukide ikastetxean.
Ekitaldiei amaiera emateko,
eta Ghandiren hilketaren ur-
teurrena oroituz, bakearen
aldeko kontzentrazioa egin-
go dute astelehenean, 12:00-
etan, Trianguloan. «Guztion-
tzat irekia» dago ekimena,
eta herritarrei parte hartzeko
diei egin diete.

XAKE »

Tolosa-lbarrakoen
berdinketa
Gipuzkoako Ligan

Tolosa-Ibarrako xake talde-
ak bina berdindu zuen aste-
buruan Eibarren aurka, Gi-
puzkoako Ligan. M.M. Baro-
jak irabazi zuen, eta R. Etxe-
berriak eta A. Bustamantek
berdindu.

ZOZKETA »

Saberri
perfumeriaren
saria banatuta

Saberri perfumeriak zozke-
tatutako produktu sorta
badu jada jaberik. Lizartzako
Pilar Goikoetxeak irabazi du.

HEZKUNTZA »

0-6 urte bitarteko
haurren inguruko
solasaldia

Laskorain Ikastolako Peda-
gogia batzordeak, Udaleko
Gizarte Zerbitzuekin elkarla-
nean, 0-6 urte bitarteko hau-
rren eboluzioari buruzko hi-
tzaldia antolatu du. Hitzez ez
bada ere gauza asko esaten
ari natzaizue izenburupean,
Maria Jesus Uranga familia
terapeutak eskainiko du, as-
teartean, 19:00etan, Kultur
Etxean.

INAUTERIAK »

Lehiaketan
izen-ematea
amaitzear

Inauterietako karroza eta
konpartsa lehiaketan izena
eman nahi duenak astelehe-
nean izango du azkeneko au-
kera. Aranburu Jauregira jo
behar du horretarako.

GIZARTEA »

Kofradeak, zerbitzatzen, Babarrun Egunean, artxiboko irudian. J.saizar

Babarrunaren
Kofradiaren
eguna, bihar

Euskal Herriko eta atzerriko hogei
bat kofradiak hartuko dute parte

L. MONTES

Jai giroan ospatuko du bihar
bere eguna Tolosako Babarru-
naren Kofradiak. 10:00etan
emango die hasiera ekitaldiei,
hamaiketako batekin, Fronton
kafetegian. Kalejira, ohorezko
eta merezimenduko kofradeen
izendapena eta bazkaria ere
egingo dituzte, besteak beste.

Tolosako Babarrunaren Ko-
fradiaz gain, Euskal Herriko
beste hainbat kofradiak ere
parte hartuko dute festan.
Frantziatik, Espainiatik (Ma-
dril, Asturias...) eta Herrialde
Katalanetatik (Valentzia, Caste-
llo...) ere etorriko dira taldeak,
besteak beste. Guztira, hogei
kofradia inguru elkartuko dire-
la aurreikusi dute antolatzaile-
ek.

Kofradeen izendapena

Ospakizunen baitan, ohorezko
eta merezimenduko kofradeak
izendatuko dituzte. Hain zuzen
ere, honako hauexek jasoko
dute aurten ohorezko kofrade-
en izendapena: Hegoalde Tolo-
sako areto futbol taldeak, Car-
los Martin Cosme Espainiako
Kofradia Gastronomikoen Fe-
derazioko lehendakariak, Se-
bastian Eizmendi Sainz Lon-
dres hoteleko sukaldariak, eta
Nafarroako Esparragoaren Ko-

EGITARAUA »

10:00. Gonbidatutako
Kofradia guztiei ongietorria
egingo diete, eta
hamaiketakoa hartuko dute,
Fronton kafetegian. Udal
Txistulari Bandak alaituko du
giroa.

11:45. Segizioak kalejira
egingo du, udaletxeraino.
12:00. Ohorezko eta
merituzko kofradeen eta kide
berrien izendapena.

13:00. Inauteri doinuak
entzungai dituztela,
kofradeek mokadutxoa
hartuko dute herriko zenbait
elkartetan.

14:00. Bazkaria, Fronton
jatetxean.

20:00. Dantzaldia.

fradiako lehendakari Jesus
Mari Astrainek.

Bestalde, merezimenduko
kofradeen izendapena hona-
koentzat izango da: Mantxako
Gaztaren Kofradiako lehenda-
karilsmael Alvarez, Jean Pierre
Aren Baionako Urdaiazpikoa-
ren Kofradiako presidentea,
David Khouri Tolosako Kasino
Elkarteko lehendakaria, eta
Tolosako Opil okindegia.

Azkenik, lau kide berri izen-
datuko ditu Tolosako Babarru-
naren Kofradiak.

TAO »

31 arte luzatu
dute egoiliar
txartela
hartzeko epea

08:30etik 14:00etara
dago zabalik
informazio bulegoa,
Pablo Gorosabelen

L. MONTES

Tolosako aparkalekuen an-
tolaketaz arduratzen den zer-
bitzuak hilaren 31a arte luza-
tu du TAOren egoiliar txarte-
lak jasotzeko epea. Informa-
zio bulegoan «espero baino
jende kopuru handiagoa»
jaso dutela-eta hartu dute
erabaki hori.

Prentsa ohar baten bidez,
Udalak eta zerbitzuaren kon-
tzesioa duen enpresak «bar-
kamena» eskatzen dute
«eragin diren itxaronaldien-
gatik». Datorren urtean txar-
tela helbideratuta dutenek
posta bidez etxean jasoko
dutela jakinarazi dute, era
berean.

Hilaren 31 arte, beraz,
egoiliar txartela eskatu nahi
duena 08:30etik 14:00etara
joan daiteke informazio bule-
gora (Pablo Gorosabel, 48).

PILOTA »

Garziandia
txapelketako
hirugarren
jardunaldia

L. MONTES

Pefia Union elkarteak antola-
tzen duen Marzelo Garzian-
diaren oroimenezkoak au-
rrera darrai. Gaur, 10:15ean
hasita, lau t'erdiko txapelke-
taren hirugarren jardunaldia
jokatu dute, Beotibar pilota-
lekuan.

Lehendabiziko partidan, B
multzoko bikoteak lehiatuko
dira: Berako Cerezo-Retegik
Aforgako Urmeneta-Aranal-
de izango dituzte aurkari.
Ondoren, C multzoko partida
izango da ikusgai: Lizarrako
Fraile-Garcia bikoteak Biz-
kaiko Etxeberria L.a-Arrieta-
ren kontra jokatuko du. Eta
hirugarrenean, azkenik, D
multzokoak ariko dira: Lei-
tzako Bengoetxea-Ontxalo
eta Bizkaiko Etxeberria IL.a-
Setien bikoteak izango dira
aurrez aurre.

TELEFONOAK »

LARRIALDIAK

» 112

Alegialdea. Osasun zentroa:
6532 12
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etxea:

67 2411

Leitza. Osasun z.: 948 510800
Tolosa.

» Anbulatorioa, larriald:461111
» San Esteban: 00 68 00

» Gernikako arbola: 00 69 00
» Asunzion klinika 67 57 99 -
67 53 90 (larrialdiak)

» Udaltzaingoa: 67 58 58

» DYA: 67 25 36

» Gurutze Gorria: 67 48 88

» Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
» Renfe Tolosa: 65 28 89
» Donostiako autobusa: 36 17 40
» Taxia: 67 04 20
» Taxia (Leitza): 608 873016

EUSKALTEGIAK
» Aitzol (Tolosa): 65 10 06
» Arramele-AEK: 67 12 14
» Ika (Leitza): 948 61 07 76

GUARDIAKO FARMAZIAK
Gaur. Olarreaga, A. Korreo, 2
(Tolosa) 943 67 01 28. Erbiti, O.
Lizarraga, 7 (Leitza). 112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82 -

687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info

Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

LANA

Irakasleak. Irakasleak behar
ditugu klase partikularrak
emateko. Ikasgai eta maila
guztietarako. Curriculum Vitae-a
bidali helbide honetara:
donostia@acadomia.es.
Monitorea. Asteasuko
kiroldegiak aerobik monitore bat
behar du. Telefonoa: 943 69 34
00. 18:00¢etatik 21:00etara.
SALGAI

Alegia. Larraitz auzoan etxea
salgai. 680 57 09 52.

TOLOSALDEA

KALDEREROAK »

Iritsi dira Kaldereroak

Eguraldi kaxkarrak ez zuen eragotzi zartagi eta mailuen musika entzutea

IMANOL GARCIA
INIGO TERRADILLOS

Lehenengo kaldereroek prest
zituzten beren zartagi, mailu
eta goilarak Hungariatik Tolo-
saldera iritsi direla zabaltzeko,
baina eguraldi txarrak ez diete
utzi nahi bezala egiten etorre-
ra. Zizurkil, Anoeta, Irura eta
Ibarran izan ziren atzo Kalde-
reroen konpartsak, baina egu-
raldia ez zuten lagun izan. Ara-
zoa ez zen izan azken egunetan
botatako elurra, baizik arra-
tsaldean egindako etengabeko
euria. Halere, kantuan eta zar-
tagiei zarata ateratzen berdin
berdin aritu ziren konpartse-
tan parte hartu zutenek.

Ibarran Loatzo musika esko-
lak eta Hauspoa elkarteak an-
tolatzen dute Kaldereroen kon-
partsa. Arratsaldean, egural-
dia oztopo izan bazen ere atera
ziren plazatik gurdian txikie-
nak zerematzatela mailuarekin
zartagia joaz eta musikariak
kalderero doinuak kaleetan za-
balduz.

Zizurkilen Pedro Mari Otafio
eskolako ikasle eta irakasle
guztiak eta zenbait guraso ari-
tzen dira urtero Kaldereroen
konpartsa osatzen. Aurten ere
bildu dira guztiak, baina kaleji-
ra egin beharrean eskolako
frontoian gelditu behar izan
zuten. Pare bat bira eman eta
kantuak abestu ondoren, pres-
tatutako meriendatxoa gustu-
ra jan zuten haurrek.

Irura eta Anoeta arteko kale-
jira moldatu in zuten antola-
tzaileek. Euria tarteka ari zuen
arratsalde osoan eta zuzenean
joan ziren Irurako plazatik
Anoetako plazaraino, txaranga
eta guzti. Halere, gelditu behar
izan zuten etxe batzuen arku-
petan momentuko eurijasa pa-
satu arte. Loatzo musika eskola
zen antolatzailea, bi herriko
udalekin batera, eta agerian
geratu zen parte hartzen ari zi-
ren haurrak gogoz entsaiatu
zutela, zuzeneko musikari
ondo laguntzen baitzioten zar-
tagiekin. Ea datorren urteko
konpartsarako eguraldiak la-
guntzen duen ere.

Zizurkil. Eskolako frontoian bira pare bat eman behar izan zituzten ikasleek. 1. carcia

LIZARTZA »

Manifestazioa
egingo da bihar
19:00etan

Aitor Agirrebarrena Lizar-
tzako presoak protestaldian
parte hartzeagatik isolamen-
duan eta bisitaldirik gabe
utzi dutela salatzeko mani-
festazioa deitu dute Amnis-
tiaren bidea euskal presoak
Euskal Herrira lelopean.
19:00etan izango da lehen-
dabizi argi itzalketa eta on-
doren manifestazioa udale-
txe aurretik.

IBARRA »

Sendi Ekintzak
gaur zabalduko
du sagardotegia

Gaur elkartearen eguna os-
patuko du Sendi Ekintzak.
Sagardotegiari irekiera
emango zaio eta Ibarrari bu-
ruzko abestiekin zabalduko
da txiria. Bihartik aurrera
izango da bazkideentzat za-
balik.

ZIZURKIL »

Herritarrek etxean
konpostagailua
jartzeko aukera

Tolosaldeko Hondakinen
Mankomunitatea eta Zizurki-
leko Udalaren artean, etxee-
tan konposta sortzeko
proiektu pilotu bat martxan
jarri nahi da. Beren etxeetan
konpostagailua jarri nahi du-
tenek udaletxean izena eman
behar dute otsailaren 4a bai-
no lehen.

ANOETA »

Santa Ageda
bezperako
entsegua

Santa Ageda bezperarako
abesbatza herrikoia osatuko
da Anoetan. Herritar guztiak
gonbidatzen dituzte parte
hartzera. Entsegua egingo
da astearte honetan Ikasto-
lan, 20:00etan.

iragarki laburrak »

Administrazio laguntzaileak.
Laster sarrerak udal hauetan:
Hernani, Usurbil, Irun, Beasain,
Altzo, Bergara, Zorrales, Mutriku,
Zizurkil, Mendaro, Anoeta.
Informazioa doan 943 65 01 93.

libreak eskoletan, egoitzetan, Eusko
Jaurlaritzan. 943 65 01 93 telefonora
deitu.

Gidariak. Laster sarrerak udaletan
eta Eusko Jaurlaritzan. Informazioa
doan. 943 65 01 93.

Sukaldari laguntzaileak. Plaza

Peoiak, elektrikariak, iturginak,

soldatzaileak, igeltseroak. Plaza
libreak erakunde publikoetan. 943 65
0193.

Haur Hezkuntza. Plaza libreak
haurtzaindegi publikoetan, haur
eskoletan. Informazioa doan. 943 65
0193.

Ostalaritza. Sukaldeko
laguntzaileak, sukaldariak,
zerbitzariak. Plaza finkoak: eskolak,
egoitzak, Eusko Jaurlaritza. 943 65
0193.

Laborategi ingurumena,
Osakidetza, araztegi. Plaza libreak

udal, Aldundia eta Eusko
Jaurlaritzarako. Informazioa doan.
943 6501 93.

Basozainak. Udal, Aldundia, Eusko
Jaurlaritza, administrazio
publikorako. Informazioa doan. 943
6501 93.

ALEGIA » GIZARTEA

31 aisialdirako sala
balioanizduna martxa
jartzeko lanean

Tolosaldeko eta leitzako lau lagun daude Lekunberriko sala
horren antolakuntzaren lan taldean; martxoan irekiko da

OLAIA ESKITXABEL

Lekunberrin 31 izeneko aisial-
dirako sala balioanizduna egin
dute eta martxoan irekitzeko
asmoa dute. Proiektu horretan
lanean ari da burubelarri lan
talde bat; tartean, Tolosaldeko
eta Leitzako lau lagun aurki-
tzen dira.

Orain dela hiru urte hasi zi-
ren proiektua lantzen: «Lekun-
berriY bat Euskal Herri osoko
komunikabide sarean; Gasteiz,
Irufiea eta Donostia hiriburuak
elkarlotzen ditu. Bertako in-
dustrialgunean egin dugu ai-
sialdirako gunea den kubo ba-
lioanizdunay, azaldu du 31ko
salako arduraduna den Ibon
Leundak.

Donostia eta Irufiea batzen
zituen Plazaola trenak 31 zen-
bakia zuen: «Tren horrek mugi-
mendua eta giroa ekartzen zi-
tuen Lekunberrira. [Igandean
jende berria joaten zen berta-
ra eta musika bandak egiten
zieten harrera. Festa giro ikara-
garria sortzen zen. Orain, erai-
kin berriarekin giro hori be-
rreskuratu nahi duguy, eran-
tzun du alegiarrak izenaren
zergaitiaz galdetzean.

Proiektua martxan jartzeko
laguntza eta babesa handia
izan dute. Lekunberriko Udala-
rena, Plazaolako kontsorzio tu-
ristikoarena... Horretaz gain,
«herriko kultur talde guztien
babesa» eskertu nahi izan du
Leundak.

Lekunberritik 500 metrora,
industriagunean hiru solairu-
ko eraikina da 31. Lur azpian,
biltegia, emergentziako ekipo-
ak, komonak, aldagelak eta
aparkaleku pribatu txiki bat
daude. Lehenengo solairuan,
sala nagusia aurkitzen da; ber-
tan, eszenatoki handi bat eta bi
barra eta zine pantaila daude.
1.000 pertsona baino gehiago
sartzen dira. Bigarren pisuan,
berriz, pub-a, anfiteatroa, ba-
rra batekin eta jatetxea. Jate-
txea egunero irekiko da, indus-
triaguneko jatetxea izango da.
Goizean pintxoak eta eguer-
dian menua emango dute; arra-
tsaldean, jan azkarra eta gara-
gardotegia (lau mahai autozer-
bitzua zerbezarena; San Migel

izango da babeslea) ere izango
dira. 80 pertsona ingururen-
tzako tokia dago.

Salako soinu ekipoa, «turbo
sound 14.000 watiokoa» da eta
insonorizatuta dago akustika
hobeagoa izatera begira: «Es-
painiako salarik hobereneta-
koa dela esan digute instala-
zioa egiten aritu diren tekniko-
eky, dio Ibon Leundak.

Denei tokia egin nahian

Talde guztiei egin nahi diete le-
kua, baita talde txikiei ere. Gau-
zak horrela, ostegunetan eus-
kal kantariak, jazz eta blues
musikariak... entzuteko aukera
izango da; ostiraletan, berriz,
pop-rock kontzertuak. Bi egun
horietako kontzertuak doako-
ak izango dira: «Ez diogu jen-
deari dirua kendu nahi kultu-
rarengatik zerbitzu batengatik
baiziky». Larunbatetan, talde
ezagunagoen emanaldiak
izango dira.

Dagoeneko emanaldiren bat
edo beste zehaztu dute: Oris-
has taldea izango da, esatera-
ko, martxoaren 19an 23:00-
etan. Berritxarrak eta Bebe tal-
deekin ere data finkatzen
dihardutela jakinarazi du sala-
ko arduradunak.

Igandeetan ere, ekintza kul-
turalak izango dira 31 areto be-
rrian; haurrentzako emanal-
diak, bereziki. Gurasoentzako
beste hainbat ekintza ere izan-
go dira.

Bertako sala ere alokatu dai-
teke: kongresuetarako, soltero
despedidetarako... Datorren
urterako, esaterako, kobazulo-
en inguruko kongresu turistiko
batentzat alokatu dute jada
sala.

Langileen beharrean

31 salan lan egiteko hogeitabi
langile behar dituzte: sukalda-
riak, garbitzaileak, DJak, zerbi-
tzariak, musika teknikariak
(argizketa lanetarako)... Eus-
kaldunak izatea eta lan egiteko
gogoa izatea ezinbestekoa
dela azaldu du Ibon Leundak:
«Etxe handian gertuko tratua
ematea da gure helburua». Ku-
rrikuluma honako helbidera
bidali dezakete: Aralar kalea, 8,
bajua, Lekunberri 31.870 (Na-
farroa).

Aretoa ireki bitartean, Sala
31ri buruzko informazio gehia-
go jakin nahi dutenek
www.sala31.com helbidea bi-
sitatzeko aukera izango dute
laster.

BEGIRISTAIN

2

Lobuar “sagardadeyia

eAfariak: astelehenetik larunbatera
eBazkariak: osteguna, ostirala eta
larunbata

eInauterietan: astelehena, asteartea
eta asteazkenean bazkarick emango dira

tel.: 943 65 28 37 / 607 36 57 43 « Iturriotz baserria 20267 | kaztegieta

Alkatearen ekintza batzuk
salatzeko kartelak herrian

AMEZKETA » Ametzak taldeak kartelak jarri ditu alkatearen
ekintza batzuk salatzeko. Bertan argazki hau eta beste bat ikus
daitezke, testu batekin batera. «Herritarrok ezer egin ezinean
normak aprobatu arte eta alkatea zerra hazteny eta «ingurugiroa
zaintzeko herritarrok zaborrak ontzi ezberdinetara botatzen
ditugu. Alkateak dena errekaray irakur daiteke. Hirza

NOELIA LATABURU

Txirrindularitzak izena eman
dio Alegiari urteetan zehar.
Eta lan honen guztiaren atze-
an lan talde bat dago. Elkarte-
aren arduran bi pertsona izan
dira nagusi. Horietako bat Je-
xux Mari Otafio da. Orain, 26
urte eginda, ardura hori uzte-
kotan da. «Pena handia da,
baina nekaturik nagoy, dio.
Hori dela eta, elkartearen
ardura hartu nahi duenaren-
tzat deia luzatu dute. Hamaika
ekintza prestatu du elkarteak;
horien artean ginkanak, afi-

ALEGIA » TXIRRINDULARITZA

Txirrindularitza taldearen
ardura hartzeko deia

Jexux Mari Otafio izan da 26 urtetan
Langaurre Txirrindulari elkartearen buru

zionatu lasterketa edo Ger-
vais memoriala; ardura inork
hartuko ez balu, probak desa-
gertu egingo lirateke eta, az-
kenean, herria talderik gabe
geldituko litzateke.

Taldea laguntza osoa es-
kaintzeko prest dago ardura
hartzen duenari. «Arazoa da
jende falta, horregatik luzatu
nahi dugu deiay, esan du Ota-
flok. Udalarekin pozik azal-
tzen badira ere, babesleak
lortzea zaila dela aitortu du el-
karteak eta «erabateko la-
guntza» emateko prest egon-
go litzateke taldea.

hilberriak »

eskelak hartzen dira: 19:00ak arte » 687 53 02 58 » tolosaldean@tolosaldekohitza.info

Fidel Tolosa Salsamendi

(apaiza)

«Argi egin bezaio
betiko argiak»

Zure ilobek

ELIZKIZUNAK: GAUR, arratsaldeko 17:00etan,
Tolosako SANTA MARIA parroki elizan.

Tolosan, 2005eko urtarrilaren 29an

e R

“TROIKA-TOLOSAKO INAUTERIAK" ()

VILLABONA » ANTZERKIA

‘Marratxo’ antzezlana
bihar, Peter Robertsekin

Haurrei zuzendutako emanaldia
17:00etan hasiko da Gurea aretoan

Marratxo iratxoaren abenturak kontatzen dira antzezlanean . wirza

IMANOL GARCIA

Haurrei zuzendutako antzer-
kia ikusi ahalko da bihar Gu-
rea aretoan, Peter Roberts
mimo ezagunaren eskutik.
Marratxo izeneko antzezlana
17:00etan hasiko da eta eus-
karazko bertsioan eskainiko
da. Sarrerak lau euro balio
ditu.

Marratxo iratxo bat da,
bihurria, jostalaria eta argia,
eta mundu majiko batean bizi
da. Okerkeria zalea, harekin
dabilenak badaki zer duen: ez
dio erraz ihes egingo haren
magia bihurriari, ez zapatari
zahar lasai on-puskak, ez loti
nagiak, ezta musikari handi-
usteko eta gauzak ahaztu-za-
leak.

Iratoxaren izeba Purpurifia
nazkatzen da hainbeste jolas
eta zaratarekin eta Marratxori
errieta egin ondoren, bidaia
luze bat egitera bidali du, so-
segatu dedin.

Bidaian barrena, hainbat
jende ezagutuko du, era asko-
takoak denak. Lehenik, arbola
harro eta zaputza, Txiki deitu-
ko dio hark. Ifiurri gozoa gero,
Handi deituko dio hark. Hain-

FITXA TEKNIKOA »

Egilea. Peter Roberts.
Jokulariak. Peter Roberts
eta lfigo Ortega.
Mozorroak. Taller Artesano
Txilipurdi.

Iraupena. 60 minutu.

beste kontzeptu berri, ezen
Marratxok agenda eta arkatz
magikoa erabili beharko di-
tuela denak jasotzeko. Aurre-
ra doala, pertsonaietako ba-
tzuek igelak jango dituzte, eta
beste batzuek Marratxo jan
nahian ibiliko dira, saia eta su-
gea, esate baterako. Baina
ume ikusleek salbatuko dute
Marratxo arriskutik. Marratxo
eta umeen arteko adiskideta-
sun hori izango da bidaia bitxi
horretako arriskuetatik libre
ateratzeko pasa-agiria.

Istorioa Euskal Herriko lu-
rralde guztietan ikasleen go-
zagarriizan da. Egilearen hi-
tzetan, «haurrak jolasen bidez
antzerkiaren mundura gertu-
ra daitezen eta beren hezkun-
tzan eta pertsona hazkuntzan
lagun diezaien» pentsatuta
dago antzezlana.

LIZARTZA » INAUTERIAK

Mozorrotu egingo da
herria asteburuan

Ekitaldi ugari izango da gaur eta bihar egun osoan

Pasa den larunbateko txekorrak eta Udala plazan. soxem saizar

INIGO TERRADILLOS

Pasa den asteburuan hasi bazi-
ren ere, gaur eta bihar izango
dira Lizartzako Inauterietako
ekitaldi gehienak.

Goizean goiz hasiko dira
gaur kalejiran dantzari, txan-
txo eta txistulariak eta ondoren
puske-biltze irteera egingo da.
Mozorro eta gurdiak, berriz,
eguerdi partean ikusi ahalko
dira. Arratsaldean sagardo eta
talo dastaketa egingo da eta
eguna amaitzeko afarian bildu-
ko dira herriko koadrilak sa-

gardotegian, gaztain errea ere
jango dutelarik.

Bihar puska biltzen ibiliko
dira dantzariak eta gurdi, mo-
zorro eta gainerakoak herriko
kaleak zeharkatuko dituzte
txarangarekin. Ondoren. Lizar-
tzako Inauteri dantzak ikuste-
ko aukera izango da plazan.
Arratsaldean, txaranga, dul-
tzainero, jokuak, dantza-soka,
zozketa eta sariak banatuko
dira.

Aurtengo Lizartzako Inaute-
riei, beti bezala, ijitoa errez
emango diete amaiera.

ELENA AGIRRE » LIZARTZAKO INAUTERIZALEA

«Herriarentzat egindako
festak dira inauteriak»

Orain herrian bizi ez arren Li-
zartzako Inauteriak galdu ezi-
nezko hitzordu dira Elena Agi-
rrerentzat. Lizartzarra izatez,

Helduen Heziketa Iraunkorra

(E.P.A.-H.H.1.)

*DBH Graduatua
e|nformatika. Internet.

Ikastetxe ofiziala (Eusko Jaurlaritzakoa) eta doakoa.
Igaralde, 23 TOLOSA®Tel.:943672660
Errebote plazae VILLABONAeTel.: 943690312

Bigarren lauhilekorako MATRIKULA IREKIA,
urtarrilaren 31tik, otsailaren 4ra.

eUnibertsitaterako sarrera 25 urtetik gorakoentzat
eEtorkinentzako gaztelaniazko ikastaroak
*Oinarrizko ezagueretan sakontzea

eEta gainera...Hitzaldiak, kultur irteerak, eskulanak,
egur-talla... Eta Ikasleen Elkarteak antolatuta: yoga

A T E T X E A
BERROBI

IRIARTE

| INAUTERIETAKO |
MENU BEREZIA
26 €

Erreserbak * 943 683 078

Tolosako Inauteriek ospe han-
diagoa dutela badaki eta
hauek ere asko gustatzen ba-
zaizkio ere, Lizartzakoengatik
ez dituela aldatzen dio.

Zer dute berezia Lizartzako
Inauteriek?

Euskaldun giroan egiten dira,
etaoso herrikoiak dira, herrita-
rrek herriarentzako egindako
festak baitira.

Egitarauan zer azpimarratu-
ko zenuke?

Larunbata izaten da niretzat
egun onena; eguerdian hasi
ohi da festa denak mozorrotu-
rik irteten garenean.

Zein mozorro duzu gustuko-
en?

Pasa den urtean San Valentin
egunean ospatu ziren Inaute-

EGITARAUA »
GAUR

7:00. Kalejira dantzari,
txantxo eta txistulariekin.
7:30. Puske-biltzea: txantxoak
eta dantzariak ospeletik.
9:30. Etxe-zahar baserrian
geldialdia gosaltzeko.

12:00. Mozorro, gurdi eta
txarangen irteera errotatik.
13:30. Partaide guztiak
kalejiran, Arrateko zubitik.
18:00. Gurdi eta mozorroak
aparkalekutik kalejiran
plazara; bertan sagardoa eta
taloak jateko aukera.

21:00. Koadrilen afaria.

BIHAR

11:00. Txistulari eta
dantzariekin meza nagusia.
Gero hamaiketakoa plazan.
12:00. Dantzariak kalean
puska biltzen. Gurdi, mozorro
eta gainerakoak kalez-kale
txarangarekin.

13:00. Ihauteri-Dantzak
plazan.

14:00. Bazkaria herriko
pilotalekuan. Ondoren
txaranga, dultzainero, jokuak,
dantza-soka, zozketa, saria...
20:30. Plazan jjitoa errez
Inauterien amaiera.

I.TERRADILLOS

riak eta kupidoz mozorrotzea
erabaki genuen. Goizeko seie-
tarako zintzilik jarri ginen eli-
zako paretan, dantzariak es-
kertu nahi izan baikenituen
goizean goiz irteten baitira ur-
tero. Gure kasuan, Mariano Ur-
bizuren laguntzari esker egin
ahal izaten ditugu mozorroak.

ARESO » KARNABALAK

Eguraldi hotza
baina gogoa
bero-bero

Eskolako ume piratek eman diete
hasiera aurtengo herriko Karnabalei

JAIONE ASTIBIA

Hasi dira bada Karnabalak. He-
rriko atariak elur izoztuz zuri
eta eguraldia ere hotza eta
bustia egin arren, egitarauan
iragarrita zegoen guztia betez,
eskolako umeek festa egin zu-
ten atzo arratsaldez.

nekin, ederki asko aritu ziren
jan-edanean.

Soinujotzaileak, gaurko es-
kerako nolako giroa eginen ote
zuen kezketan zeuden, baina
gutxi: «Bada, duela bi urte ere
horrelaxe, elurra egin zuen eta
ederki ibili gineny». Aurten ere
halaxekoa dute, baina ibilian ez

Kalejira. Pirata guztiak beren traktore-itsasontzian ibili ziren herrian barrena, kalejiran, trikitilari eta
Pixkanaka eskola ingurua pandero-joleekin, atzetik guraso eta herriko jendea zituztela, elur jasaren erdian. aone astisia
pirataz betetzen hasi zen eta
ezpataz, begi-estalkiz, buruko
painuloz horniturik, altxorra-
ren bila ibili ziren herrian ba-
rrena. Ez zuten haiek hotzik
igaro, hara ete honera laisterka
ibiliz. Eta pirata onak zirela fro-
gatuz, baita altxorra aurkitu
ere, hain justu beren «itsason-
tziany bertan.

Bitartean, hainbat guraso
ere bertara inguratuz joan zen
eta ondoren, piratak beren
«itsasontziray igo eta herrian
barrena bueltaxka egin zuten,
herriko trikitilarien doinuen la-
guntzarekin. Behatz muturrak
urdinduta izan arren, soinu tti-
kiari eta panderoari eraginez,
kalejiran ibili ziren. Umeak, be-
rriz, traktore-itsasontzian gus-
tura aski, egin zuten bira ttikie-
gia irudituta gehiago nahiean.
Baina Larrea elkartera ere ha-
gitz gustura sartu ziren, babe-
sera.

Han, txokolate beroa zeuka-
ten zain, giro ezin epelagoan.
Eta guraso, nahiz herriko lagu-

txokod

HitzAren HARPIDEDUN
TXARTELAREKIN %5*-eko
BEHERAPENA izango duzu
zure EROSKETETAN

*Promozio hau ez da beste beherapenei gehituko
eta eskura ordaindutako erosketetan bakarrik
aplikatuko da

omen da igartzen hotzik eta...

-~

Txokolatada. Nahiko jostaketa egin, traktore-itsasontzian bidaiatu
eta ondoren, txokolate beroa hartu zuten Larrea elkartean. . astisia

Altxorraren bila. Herriko okindegi, ostatu etxee eta txokoetan
aztarrika ibili ziren altxorraren atzetik, hainbat froga eginez. . astigia

‘Lagun ezazu HITZA laguntzen’

3 DENDA HAUEK HITZAREN LAGUNTZAILEAK DIRA

Gudari kalea, 5 ¢ TOLOSA
Tel.: 943 65 04 62

hitza

v

Avalon

osagaiak " Rk e
korreo, * Tolosa * Tel.: 943 67 51 02 ILUMINAZIOA A\

) et

San Frantzisko, 21 ¢ Tolosa

Tel.: 943 65 27 46

A

Rond|lla 11

OLOSA
Tol.: 943 6740 74
(3l Txartela HITZAren harpidedun laguntzaileek °

eskuratuko dute

TOLOSA
Tel.: 943 65 24 30

Tolosaldeko eta Leitzaldeko HITZA laguntzen duten harpidedunen artean zozketak astero



ARGITARATZAILEA: Tolosa Herria Hedabideak S.L
LEGE GORDAILUA: $5-0398-03

ZUZENDARIA: Joxemi Saizar

EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info
WEBGUNEA: www.tolosaldekohitza.info

TIRADA: 7.500 ale

eta Tolosaldeko

77 gizarte eragile:

(HITZAren enpresan parte hartzeko,
deitu 943 65 56 95ra)

Aldundia Kultura Saila

‘HITZA’ LAGUNTZEN Gipuzkoako

DUTEN ERAKUNDEAK

Harpidedunei banatua » 2005eko urtarrilaren 29a, larunbata » lll. urtea

GAURKO  goizez ﬁ% arratsaldez % beroena 8 hotzena 5 ‘

EGURALDIA SC

BIHARKO  goizez % arratsaldez
EGURALDIA

ELURRA
Utj» ARALARREN

Pagomari: bai
Igaratza: bai

Lo
r Guardetxe: bai
Albi: bai

HITZA-KO BEZEROEN

ARRETA ZENBAKIA 943
(zalantzak, harpide egiteko..) 30 43 46

AGENDA »
DEIALDIAK

Ibarra. Hockey torneoa
jokatuko da Belabieta
kiroldegian. Alebinetan,
Uzturpek Samaniegoren aurka
17:00etan eta seniorretan
Uzturpe Txuri-Urdinen aurka
lehiatuko da 18:00etan.
Leaburu. Saharan izan ziren
herritarren hitzaldia bertako
egoera azaltzeko. Gazte gelan
izango da 17:00etan. Argazkiak
ere jarriko dituzte.

Tolosa. Tolosako Zentro
Gerontologikoaren itxieraren
aurkako manifestazioa izango
da 12:00etatik aurrera

Tolosa. Beotibar pilotalekuan
Bidegoiango Aurrera-Saiaz
taldea arituko da Zornotzako
Usansoloren aurka, Il. Berria
Txapelketako final
hamaseigarreneko partidan.
Kadeteak, jubenilak eta
seniorrak arituko dira, hurrenez
hurren.

Tolosa. Tolosaldeko
Eskolarteko Xake Txapelketa
elkartearen egoitzan (plaza
Berria 1, behea eskuina) bihar
11:00etatik 13:00etara.

INAUTERIAK

Areso. Egun osoan: gosaria,

bazkaria, dantzaldia,
buruhandiak, herri afaria eta
disfrazen lehiaketa.

Berastegi. Arratsaldean
txokolatada eta mozorro
lehiaketa izango da eta ondoren
poteoa. 21:30ean afaria
mozorroturik. Ateratako
diruaren zati bat Aldin kultur
elkartearentzat izango da.
Lizartza. Egun osoan: kalejira,
puske biltzea, mozorro, gurdi
eta txaranga eta koadrilen
afaria.

Tolosa. Erraldoi eta
buruhandien irteera plaza
Berritik 11:30ean; Haurren
Txantxo Lehiaketa Zentro Sozio-

txarangaren irteera 16:00etan;
16:30ean Haur Jaialdia Leidor
aretoan. Jaialdian Txantxo
Lehiaketako irabazleen berri
emango da.

Tolosa. Urdifia Txiki elkarteak
antolatutako Kaldereroen
Konpartsa aterako da Santa
Maria kaletik 19:30ean.
Tolosa. Plaza Berrian,
Inauterietako kontzertua,
Musika Banda eta Udal
Txistulari Bandarekin bihar
12:15ean (euria eginez gero
Verdura Plazan).

Tolosa. Haur Danborradako
kosaken azken entsegua
Triangulo plazan bihar

JAIAK

Anoeta. Dantza-soka egingo
dute herrian zehar egun 0soz:
baserriz baserri, plazan eta
jubilatuen elkartean. Anoetarrok
Auzolanean plataformako kultur
taldeak antolatuta.

Tolosa. San Blas auzoko jaietan
12:30ean ume jolasak,
16:00etan toka lehiaketa
probintziakoentzat eta

18:30etik 21:30era trikitixa
Etxabe anaiekin.

ZINEMA

Tolosa. Obsesion. 19:30ean

Triangulotik abiatuta. eskea baserriz baserri, Kulturalean 15:00etan; 15:30ean. eta 22:30ean Leidor zineman.
ZORION AGURRAK » AGURRA »
A ~
(J (J (]
(] =0
Are eqao arg
Arapa orpiaed D o OLOSA
Qe < D D Helele

ZORIONAK JOXEPO
35 txikito edan beharkottut!

Mesedez, ekarri argazkia

URTE ASKOAN
Jokin (Anoeta).
Gaur urte bat. Muxu handi bat
etxekoen partetik.

URTE ASKOAN
Maddi Gabellanes Arana
(Irura). Gaur 8 urte. Zorionak eta
muxu handi bat etxekoen partetik.

Eguzki Azkarate (Belauntza).
Gaur 4 urte. Muxu handi bat Amaiur,
aitatxo eta amatxoren partetik.

ANIMO AGURRA

Txapeoaren 6. eguna. Zuen duintasuna

ZORIONAK

gure eredua delako, animo eta hirekin
gaudek. Villabonako Batasuna.

|. URTEURRENA
lturbe eta Odriatar
Santiago. Zure sendiak ez
zaitu ahaztuko. Mezak:
Tolosan San Frantzisko elizan
bihar 12:00etan: Albizturren
otsailaren 6an 11:15ean.

Laguntzaileak:

Euskal produktuak

gure sukaldean

50 produktu 50 jatetxe

Etxebarri
Argoman



